
REGOLAMENT DELEGAT TAL-KUMMISSJONI (UE) 2018/1642
tat-13 ta’ Lulju 2018

li jissupplimenta r-Regolament (UE) 2016/1011 tal-Parlament Ewropew u tal-Kunsill fir-rigward ta’

standards tekni¢i regolatorji li jispecifikaw aktar il-kriterji li ghandhom jigu kkunsidrati mill-

awtoritajiet kompetenti meta jivvalutaw jekk l-amministraturi ta’ parametri referenzjarji sinifikanti
ghandhomx japplikaw certi rekwiziti

(Test b'rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) 2016/1011 tal-Parlament Ewropew u tal-Kunsill tat-8 ta’ Gunju 2016 dwar I-
indici uzati bhala parametri referenzjarji fi strumenti finanzjarji u kuntratti finanzjarji jew dwar il-kejl tal-prestazzjoni ta’
fondi ta’ investiment u li jemenda d-Direttivi 2008/48/KE u 2014/17/UE u r-Regolament (UE) Nru 596/2014 tal-
Parlament Ewropew u tal-Kunsill ('), u b'mod partikolari t-tielet subparagrafu tal-Artikolu 25(9) tieghu,

Billi:

(1) L-Artikolu 25(1) tar-Regolament (UE) 2016/1011 jippermetti lill-amministratur ta’ parametru referenzjarju
sinifikanti li jaghzel li ma japplikax certi dispozZizzjonijiet ta’ dak ir-Regolament. Jekk l-amministratur jaghzel li
ma japplikax wahda jew aktar minn dawk id-dispozizzjonijiet, l-awtorita kompetenti ghandha s-setgha li
tiddeciedi li madankollu jenhtieg li l-amministratur japplika wahda jew aktar minnhom. L-Artikolu 25(3) ta’ dan
ir-Regolament jispecifika l-kriterji li l-awtorita kompetenti ghandha tiechu inkunsiderazzjoni sabiex tevalwa jekk
ikunx xieraq li amministratur japplika dawk id-dispozizzjonijiet.

(2)  I-kriterji li awtorita kompetenti hija mehtiega tiehu inkunsiderazzjoni ghandhom igisu n-natura tad-dispozizzjo-
nijiet taht ir-Regolament (UE) 2016/1011 li l-amministraturi tal-parametri referenzjarji sinifikanti jkunu jistghu
jaghzlu li ma japplikawx. L-amministraturi ta’ parametri referenzjarji sinifikanti jistghu jaghzlu li ma japplikawx
certi dispozizzjonijiet li jehtiegu li dawn jistabbilixxu mizuri organizzattivi biex inaqgsu r-riskju ta’ kunflitti ta’
interess li jirrizultaw mill-involviment tal-impjegati taghhom fil-forniment ta’ parametru referenzjarju. Meta jqisu
l-kriterji specifikati fil-punti (a), () u () tal-Artikolu 25(3) ta’ dak ir-Regolament, ghalhekk, jenhtieg li I-
awtoritajiet kompetenti igisu wkoll jekk mezzi ohra adegwati jkunux fis-sehh biex jipprotegu l-integrita tal-
parametru referenzjarju, minflok il-mizuri organizzattivi li huma mehtiega minn dawk id-dispozizzjonijiet.

(3)  Meta jgisu l-kriterji specifikati fl-Artikolu 25(3) tar-Regolament (UE) 20161011, l-awtoritajiet kompetenti
ghandhom jikkunsidraw ukoll l-impatt tal-parametru referenzjarju fuq suq specifiku wiehed jew aktar, I-
ekonomija b'mod aktar generali u Il-importanza tal-parametru referenzjarju biex tigi zgurata Il-istabbilta
finanzjarja. Ghal dan il-ghan, jenhtieg li l-awtoritajiet kompetenti juzaw l-informazzjoni li tinsab fid-dominju
pubbliku jew li tkun tpoggiet ghad-dispozizzjoni taghhom permezz ta’ zvelar mill-amministratur jew b’xi mod
iehor.

(4)  Meta jqisu l-kriterju specifikat fil-punt (f) tal-Artikolu 25(3) tar-Regolament (UE) 2016/1011, jenhtieg li 1-
awtoritajiet kompetenti jikkunsidraw ukoll jekk l-amministratur ghandux mezzi tekni¢i alternattivi adegwati
u mekkanizmi ta’ kontroll biex izomm il-kontinwita tal-forniment tal-parametru referenzjarju u s-sahha tieghu,
b’kont mehud tan-natura tad-dispozizzjonijiet li l-amministratur jaghzel li ma japplikax.

(5)  Jenhtieg li l-amministraturi jinghataw Zmien bizzejjed biex jippreparaw l-applikazzjonijiet u biex jizguraw
konformita mar-rekwiziti ta’ dan ir-Regolament. Jenhtieg li dan ir-Regolament ghalhekk jibda japplika xahrejn
wara li jidhol fis-sehh.

(6)  Dan ir-Regolament huwa bbazat fuq l-abbozz tal-istandards teknici regolatorji pprezentat mill-Awtorita Ewropea
tat-Titoli u s-Swieq (ESMA) lill-Kummissjoni.

(7)  L-ESMA ghamlet konsultazzjonijiet pubbli¢ci miftuha dwar l-abbozz tal-istandards teknici regolatorji li fughom
huwa bbazat dan ir-Regolament, analizzat il-kostijiet u l-benefi¢¢ji potenzjali relatati u talbet l-opinjoni tal-Grupp
tal-Partijiet Interessati tat-Titoli u s-Swieq stabbilit bl-Artikolu 37 tar-Regolament (UE) Nru 1095/2010 tal-
Parlament Ewropew u tal-Kunsill (),

() GUL171,29.6.2016,p. 1.

() Ir-Regolament (UE) Nru 1095/2010 tal-Parlament Ewropew u tal-Kunsill tal-24 ta’ Novembru 2010 li jistabbilixxi Awtorita Supervizorja
Ewropea (Awtorita Ewropea tat-Titoli u s-Swieq) u li jemenda d-Decizjoni Nru 716/2009/KE u jhassar id-Decizjoni tal-Kummissjoni
2009/77/KE (GUL 331,15.12.2010, p. 84).

ADOTTAT DAN IR-REGOLAMENT:

Artikolu 1
Il-vulnerabbilta tal-parametri referenzjarji ghall-manipulazzjoni

Il-kriterji ulterjuri li ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011 meta tkun qed tqis il-vulnerabbilta tal-parametri referenzjarji ghall-manipulazzjoni ghandhom jinkludu
mill-inqas dan i gej:

(a) jekk il-parametru referenzjarju jkunx ibbazat fuq data tat-tranzazzjonijiet;

(b) jekk il-kontributuri jkunux entitajiet taht supervizjoni;

(c) jekk japplikawx mizuri li jzidu r-robustezza tad-data tal-input;

(d) jekk l-istruttura organizzattiva tal-amministratur tnaqqasx l-incentivi ghall-manipulazzjoni;
(

e) jekk l-amministratur ikollux interess finanzjarju fi strumenti finanzjarji, kuntratti finanzjarji jew fondi ta’ investiment
li jirreferenzjaw il-parametru referenzjarju;

(f) jekk hemmx kazijiet ippruvati ta’ manipulazzjoni tal-istess parametru referenzjarju jew parametru referenzjarju
b'metodologija simili fornut minn amministratur ta’ daqs u struttura organizzattiva simili.

Artikolu 2
Natura tad-data tal-input

I-kriterji ulterjuri li ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011meta tkun qged titqies in-natura tad-data tal-input ghandhom tal-inqas jinkludu dan li gej:

(a) fkazijiet fejn id-data tal-input hija data dwar it-tranzazzjonijiet, jekk l-amministratur huwiex partecipant fis-suq jew
fir-realta ekonomika li I-parametru referenzjarju huwa mahsub biex ikejjel;

(b) fkazijiet id-data tal-input tigi pprovduta minn kontributuri, jekk il-kontributuri ghandhomx interess finanzjarju fi
strumenti finanzjarji jew fkuntratti finanzjarji li jirreferenzjaw il-parametru referenzjarju jew jistghux jaghmlu gligh
mill-prestazzjoni ta’ fond ta’ investiment li huwa mkejjel mill-parametru referenzjarju;

(c) fkazijiet meta d-data tal-input tkun gejja minn boroz jew sistemi ta’ negozjar li jinsabu fpajjiz terz, jekk japplikax
qafas regolatorju u supervizorju ghal dawk il-boroz jew sistemi ta’ negozjar li jzomm l-integrita tad-data tal-input;

(d) fkazijiet meta d-data tal-input tikkonsisti fi kwotazzjonijiet, jekk il-kwotazzjonijiet humiex impenjati jew indikattivi
u jekk japplikawx mekkanizmi ta’ kontroll adegwati ghalihom.

Artikolu 3
Livell ta’ kunflitti ta’ interess

I-kriterji ulterjuri i ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011, meta tkun qed tqis il-livell ta’ kunflitti ta’ interess ghandhom mill-inqas jinkludu dan li gej:

(a) jekk l-amministratur ikollux interess finanzjarju fi strumenti finanzjarji jew kuntratti finanzjarji li jirreferenzjaw il-
parametru referenzjarju jew jistax jaghmel gligh mill-prestazzjoni ta’ fond ta’ investiment li huwa mkejjel mill-
parametru referenzjarju;

(b) fkazijiet meta l-parametru referenzjarju jkun ibbazat fuq kontribuzzjonijiet ta’ data tal-input, jekk ir-relazzjoni tal-
amministratur mal-kontributuri hijiex irregolata minn mekkanizmi ta’ kontroll adegwati;

() jekk l-amministratur ikollux kontrolli jew mizuri ohra fis-sehh li jtaffu I-kunflitti potenzjali ta’ interess effettivament.

Artikolu 4
Il-grad ta’ diskrezzjoni tal-amministratur

Aktar kriterji li ghandhom jigu kkunsidrati mill-awtorita kompetenti skont Il-Artikolu 25(3) tar-Regolament
(UE) 2016/1011meta tkun qed tqis il-grad ta’ diskrezzjoni tal-amministratur ghandhom jinkludu mill-inqas dan li gej:

(a) fkazijiet fejn il-metodologija tal-parametru referenzjarju tippermetti ghal gudizzju espert mill-amministratur, jekk 1-
uzu tal-gudizzju jew l-ezercizzju tad-diskrezzjoni huwiex trasparenti bizzejjed;

(b) fkazijiet meta l-parametru referenzjarju jkun ibbazat fuq stimi, l-effettivita tal-mizuri ta’ kontroll intern li l-amminis-
tratur ghandu fis-sehh.

Artikolu 5
L-impatt tal-parametru referenzjarju fuq is-swieq

Aktar kriterji i ghandhom jigu kkunsidrati mill-awtorita kompetenti skont I-Artikolu 25(3) tar-Regolament

(UE) 2016/1011 meta tkun qged tqis l-impatt tal-parametru referenzjarju fuq is-swieq ghandhom jinkludu mill-inqas dan

li gej:

(a) fkazijiet fejn il-parametru referenzjarju ghandu rilevanza partikolari ghal suq jew swieq specifici, jekk in-nuqqas ta’
affidabbilta tal-parametru referenzjarju jkollhiex effett ta’ tfixkil fuq it-thaddim ta’ dak is-suq jew dawk is-swieq
u jekk hemmx sostituti adegwati ghal dak il-parametru referenzjarju;

(b) fkazijiet meta l-parametru referenzjarju jikkwalifika bhala parametru referenzjarju sinifikanti bis-sahha tal-punt (b)
tal-Artikolu 24(1) tar-Regolament (UE) 2016/1011, u meta l-informazzjoni tkun maghrufa mill-awtorita kompetenti,
kwalunkwe relazzjoni kwantitattiva rilevanti ta’ strumenti finanzjarji, kuntratti finanzjarji jew fondi ta’ investiment li
jirreferenzjaw il-parametru referenzjarju ghall-valur totali tal-istrumenti rispettivi fi Stat Membru.

Artikolu 6
In-natura, l-iskala u I-kumplessita tal-forniment tal-parametru referenzjarju

Aktar kriterji li ghandhom jigu kkunsidrati mill-awtorita kompetenti skont Il-Artikolu 25(3) tar-Regolament
(UE) 2016/1011, b’kont mehud tan-natura, l-iskala u l-kumplessita tal-forniment tal-parametru referenzjarju ghandhom
jinkludu tal-angas dan li gej:

(a) il-grad sa fejn id-data tal-input hija bbazata fuq kontribuzzjonijiet, jekk id-data tal-input hijiex data tat-tranzazzjonijiet
u kif dan il-livell huwa rifless fil-mekkanizmi ta’ kontroll li l-amministratur ikollu fis-sehh;

(b) l-ammont ta’ data tal-input li tigi pprocessata u l-ghadd ta’ sorsi ta’ data;

(c) jekk l-amministratur ikollux biZzejjed mezzi teknici sabiex jipprocessa d-data tal-input kontinwament u b'mod
robust;

(d) jekk il-metodologija taghtix lok ghal riskji operazzjonali fl-ipprocessar tad-data tal-input;

(e) il-punt sa fejn l-amministratur jiddependi fuq il-kontributuri ghad-determinazzjoni tal-parametru referenzjarju.

Artikolu 7
L-importanza tal-parametru referenzjarju ghall-istabbilta finanzjarja

I-kriterji ulterjuri li ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011meta tqis l-importanza tal-parametru referenzjarju ghall-istabbilta finanzjarja ghandhom jinkludu mill-
inqas valutazzjoni tar-relazzjoni bejn il-valur totali tal-istrumenti finanzjarji, tal-kuntratti finanzjarji u tal-fondi ta’
investiment li jirreferenzjaw il-parametru referenzjarju u l-valur tal-assi totali tas-settur finanzjarju u tas-settur bankarju
fi Stat Membru, fejn dik l-informazzjoni tkun maghrufa mill-awtorita kompetenti.

Artikolu 8

Il-valur ta’ strumenti finanzjarji, kuntratti finanzjarji u fondi ta’ investiment li jirreferenzjaw il-
parametru referenzjarju

I-kriterji ulterjuri i ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011 meta tkun qed il-valur ta’ strumenti finanzjarji, ta’ kuntratti finanzjarji jew ta’ fondi ta’ investiment li
jirreferenzjaw il-parametru referenzjarji ghandhom jinkludu mill-inqas dan li gej:

(@) il-valur totali tal-istrumenti finanzjarji, tal-kuntratti finanzjarji u tal-fondi ta’ investiment li jirreferenzjaw il-
parametru referenzjarju fuq il-bazi tal-firxiet kollha ta’ maturitajiet jew perjodi ta’ maturitd tal-parametru
referenzjarju, meta dawn ikunu maghrufa mill-awtorita kompetenti;

(b) jekk l-uzu ta’ parametru referenzjarju huwiex ikkoncentrat fkategoriji individwali ta’ strument finanzjarju, kuntratt
finanzjarju jew fond ta’ investiment;

(c) fkazijiet meta l-parametru referenzjarju jkun parametru referenzjarju sinifikanti skont il-punt (a) tal-Artikolu 24(1)
tar-Regolament (UE) 2016/1011, u fejn ikun maghruf mill-awtorita kompetenti, kemm hu qrib il-valur totali tal-
istrumenti finanzjarji, tal-kuntratti finanzjarji u tal-fondi ta’ investiment li jirreferenzjaw il-parametru referenzjarji
ghal-livelli limitu msemmija fl-Artikolu 20(1)(a) u (c) (i) ta’ dak ir-Regolament.



L 274/28 1l-Gurnal Uffi¢jali tal-Unjoni Ewropea 5.11.2018

Artikolu 9
Id-dags, il-forma ta’ organizzazzjoni jew l-istruttura tal-amministratur

I-kriterji ulterjuri li ghandhom jigu kkunsidrati mill-awtorita kompetenti skont l-Artikolu 25(3) tar-Regolament
(UE) 2016/1011meta tkun qed tqis id-dags, il-forma ta’ organizzazzjoni jew l-istruttura tal-amministratur ghandhom
jinkludu mill-ingas dan 1i gej:

(a) fkazijiet fejn il-forniment ta’ parametri referenzjarji mhuwiex l-attivita kummer¢jali principali tal-amministratur, jekk
il-forniment ta’ parametru referenzjarju huwiex separat mil-lat organizzattiv jew jekk mezzi ohra xierqa humiex fis-
sehh biex jigu evitati kunflitti ta’ interess;

(b) meta amministratur ikun parti minn grupp u entita wahda jew aktar fi hdan il-grupp ikunu utenti reali jew

potenzjali tal-parametru referenzjarju, jekk l-amministratur ikunx qed jagixxi b’'mod indipendenti u jekk l-amminis-
tratur ikollux mezzi ohra xierqa biex jigu evitati l-kunflitti ta’ interess.

Artikolu 10

Dhul fis-sehh

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu fIl-Gurnal Uffigjali tal-
Unjoni Ewropea.

Ghandu japplika mill-25 ta’ Jannar 2019.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussell, it-13 ta’ Lulju 2018.

Ghall-Kummissjoni
1l-President
Jean-Claude JUNCKER

